
 

Gid pou Prepare Fanmi nou 
 
Ravaj natirèl ak ravaj lèzòm kapab kraze yon kominote annantye Asire-w ke plan-w yo 
ap pwoteje fanmi-w e konsidere bezwen tout moun ou renmen-yo. Jan pou prepare-w se 
mande pou mande èd anvan yon katastròf rive nan kominote-w la, lakay-ou ak nan 
fanmi-w. 

 
Prepare yon Plan pou Fanmi-w Sizanka ta gen 

Katastròf ak Ijans 
 
KALKILE: 

 Chèche rekonèt ki kote nan kominote-w nan ki ta ka gen katastròf, tankou ki kote ki ta kapab 
gen inondasyon, konpayi elektrik ak move pwodi chimik. 

 Diskite kijan katastròf natirèl ak ravaj lèzòm ta kapab frape fanmi-w. Kalkile si kay-ou ka 
domaje fasil, ak siklòn sibit, inondasyon, gwo dife ak van. 

 Tcheke asirans-ou. Parekzanp, pa gen kontra nan asirans kay-ou pou ravaj inondasyon. Se pou 
achte-l alavans pou yo kapab peye-w li. 

 
PREPARE: 

 Itilize gid sa-a kòm yon zouti pou prepare-w. Tcheke sit Entènèt-yo ki gen nan gid sa-a pou 
kapab jwen’n plis enfomasyon ekzakteman sou bezwen fanmi-w. 

 Chèche konnen ki kote nan kay-la ki pi bon pou rete pou chak kalite malè. Anpil fwa, pi bon 
kote pou ta rete-a ka se pa lakay-ou, men yon lòt kote nan kominote-a. Lè se lè pou deplase, yap 
di-w ki wout pou fè. 

 Make wout pou sove soti lakay-ou ak ki kote tout moun rankontre (plas rasanbleman-yo), 
tankou kay yon vwazen, yon lekòl ou byen yon lokal piblik. 

 Fè yon chema sou ki jan moun-yo pral soti nan zon-nan, si nesesè.  
 Jwen’n yon moun ki rete lwen zon-ou kote ou kapab ale—zanmi ou byen manm fanmi-ou—

pou chak moun nan fanmi-w gen yon sèl kote pou yo ale. Prevwa omwen 2 fason pou nou 
kominike (pa ekzanp, pa Entènèt, telefòn ou byen selilè). 

 Prepare pou bèt-yo tou sizanka ou ta gen pou deplase. Anpil kote ap aksepte bèt ki antrene pou 
ede moun. 

 Ekri nimewo telefòn pou lè gen ijans toupre telefòn-ou an epi asire-nou ke timoun-yo konnen 
kòman e ki lè pou yo rele 911. 

 Rasanble epi sere yon bwat ki genyen tout bagay pou sizanka ta gen yon katastròf. Yon radio 
ak pil kap bay nouvèl sou move tan-an e ki genyen yon son espesyal pou alam se yon zouti ki 
kapab sove vi-w. Lè gen yon ijans, moun nan Sèvis Nasyonal pou Move Tan-an kap bay nouvèl ap 
sispan’n pwogram nouvèl nòmal-yo epi yap voye son espesyal-la kap derape radio kap bay nouvèl 
sou move tan-an nan zòn ki kapab koute-yo. 

 Al lekòl pou nou apran’n bay premye swen-yo, swen pou moun ki fè kè ak preparasyon pou 
katastròf. 

 
KONTROLE EPI AJI: 
Lè gen yon katastròf, koute nouvèl pou nou kapab jwen’n enfomasyon ak sa pou fè. 
 
Deplase ou byen chèche jwen’n bon swen doktè byen vit, si otorite-yo di-w se sa pou fè. Si ou pa kapab 
jwen’n anken enfòmasyon, gade byen pou wè si ou nan yon zòn ki gen danje ladan’n. Ke ou rete ou byen 
ou deplase, pa panike. Swiv plan ou te prepare pou fanmi-w nan. 
 



Fè yon bwat pou Sizanka ta gen yon Katastròf 
 
Yon bwat pou sizanka ta gen yon katastròf pou lakay-w, ke ou kapab itilize si ou gen pou deplase, te 
dwe genyen bagay ladan’n nan 6 kategori ki nesesè: (1) dlo, (2) manje, (3) bagay ak medikaman pou 
premye swen, (4) rad, dra ak zòrye pou kaban’n, (5) zouti ak bagay pou sizanka ta gen ijans, epi (6) 
papye enpòtan fanmi-an. 
Wap bezwen bagay sa-yo si ou bloke lakay-ou. Wap kontan genyen-yo tou si ou 
deplase wale yon kote ki pa gen tout bagay ou bezwen, ou byen oka ou pa si yo gen 
bagay sa-yo. 
 
MEN IDE POU KAPAB PREPARE YON BWAT: 

 Fèmen bagay ki kapab detache-yo byen fèmen nan yon sache plastik pou van pa antre. 
 Rasanble bagay-yo nan bwat ou kapab pote fasil ou byen sak vwayaj. Mete-yo yon kote 

               ou kapab pran yo fasil, toupre pòt kote ou soti tout tan-an. 
 Tcheke epi mete lòt bagay ke ou te blye epi mete bagay fanmi-w ta ka bezwen ladan’n 

omwen yon fwa pa ane. 
 

MEN IDE POU DLO AK MANJE : 
1 Yon moun nòmal ta bezwen bwè yon demi-galon dlo chak jou. Si fè cho ou byen ou bat kò-w anpil ou ka 
bezwen 2 fwa sa-a. Timoun, fanm kap bay tete, e moun ki gen bezwen espesyal ka bezwen pi plis ankò. 
2 Chak moun bezwen yon lòt demi-galon pou preparasyon manje ak netwayaj chak jou. 
3 Li pi bon pou achte boutèy dlo ki byen fèmen pou stoke lakay-w. Se sa Biwo kontròl manje-a mande, li 
pa gate paske tanperati-a chanje menm jan dlo ki dekouvri-yo fè, e li pa gate lè li rete sou etajè nan 
magazen-an (Gen yon seri boutèy ki gen dat espirasyon sou yo, men se pou moun-yo sa kapab fè kontròl 
boutèy-yo). 
4 Chwazi manje ki konsantre, lejè, ki pa bezwen-w mete-yo nan frigidè, ki pa bezwen kwit ou byen 
preparasyon, epi manje ki bezwen tikal dlo ou byen ki pa bezwen dlo ditou. 
5 Si-w oblije chofe manje ou byen chofe dlo, itilize ti boutèy gaz ki gen recho vise sou tèt-yo ak yon pye 
byen solid. Epi tou, kenbe boutèy gaz ki nan Babekyou-yo, fou pou fè manje deyò-yo ak fou agaz-yo foul 
gaz. Yon dènye bagay ou taka fè, ou kapab itilize boutèy gaz tankou sa yo rele Sterno-yo. Kòm ou ka pa 
kapab jwenn frijidè fasil ou byen pa gen anpil, kwit kantite manje ou kapab manje yon sèl kou. 
6 Lave men-w avèk savon ak dlo se yon bagay ki trè zenpotan. Men, si pa genyen ase dlo pou lave men-w, 
itilize yon likid ki gen alkol ladan’n. 

 
Preparasyon pou Katastròf nan Kanmi ki gen Bezwen 

Espesyal-yo 
 
Moun ki genyen manm fanmi-yo ki gen bezwen espesyal fèt pou yo pran plis prekosyon pou asire ke 
yo pare pou katastròf-la. Men yon seri ide ke Lakwa Wouj Ameriken-an ak Ajans federal kontròl ijans 
(FEMA) bay. Fanmi ki gen bezwen espesyal-yo fèt pou analize avèk anpil prekosyon ki chwa yo genyen. 
Yo te dwe poze tèt-yo keksyon sa-yo: 
 

 Eske nou kapab satisfè tout bezwen fanmi-nou pandan 3 jou avèk yon ti kras èd ou byen 
               san anken’n èd lòt moun? 

 Eske nou kapab fè fas pou kont nou ak nenpòt ki kriz ou byen ijans pandan tan sa-a? 
 Eske nou kapab pran desizyon sou bezwen espesyal nou-yo san nou pa pran konsèy oubyen 

èd pandan 3 jou? 
 Eske nou gen ase bagay e ekipman pou fè fas ak bezwen espesyal nou-yo pandan 3 jou? 

 
Si-w repon’n “non” pou kèlkeswa keksyon ke nou fèk poze-w la-a, fanmi-yo fèt pou konsidere seriezman 
pou yo deplase soti lakay-yo sizanka ta gen yon katastròf. Preparasyon espesyal-la te dwe genyen ladan’n 
ki jan pou yo deplase ak ki bò pou yal reabite ankò. Anpil zòn gen “Kote pou moun ki gen bezwen 



espesyal” ki genyen doktè, enfimyè ak ekipman espesyal ladan-yo. Lè wap prepare-a, tcheke kote sa-yo 
nan zòn-ou an epi vin’n abitye ak adrès-yo, fason ak règ-yo ki di ki kantite moun yap bay pèmisyon pou 
akonpaye moun nan fanmi-an ki gen bezwen espesyal sa-yo. 
Pou plis enfòmasyon sou kote sa-yo, rele Biwo Lakwa Wouj bò lakay-w-a, ou byen kontakte biwo kontròl 
ijans nan kominote-a pou kapab anrejistre davans nan yon kote pou moun ki gen bezwen espesyal.  
 
AGAY POU NOU KONSIDERE POU MOUN KI GEN BEZWEN ESPESYAL-YO 

 pou aparèy pou respire, lòt ekipman elektrik medikal ou byen oksijèn – fò fè aranjman 
davans avèk doktè-w la ou byen tcheke avèk moun ki kon’n ba-w oksijen-nan sou zafè plan 
ijans-yo. 

 yon estòk 2 semèn’n bagay ou ka sèvi tankou bandaj, ti aparèy plastik pou foure nan nenw 
lan, katetè pou sifonnen, eksetera. 

 medikaman pou 2 semèn’n, sa ki mande preskripsyon doktè ou byen sa ki pa mande sa 
 generatè elektrik pou ekipman doktè-yo 
 kopi preskripsyon pou aparèy doktè-yo, bagay ki mache avèk yo ak medikaman – mande 

doktè-a ou byen famasyen-an ki jan pou byen sere medikaman ki mande preskripsyon-yo 
 linèt ou kole sou zye-w ak bagay ki mache avèk yo 
 lòt linèt an plis 
 pil an plis pou aparèy zòrèy-yo ak aparèy pou kominikasyon 

 

Pwoblèm Timoun 
Fè yon bwat pou pitit-ou. Men sa pou ta mete ladan’n: 

 yon seri liv yo renmen, kreyon ak papye 
 dra ou byen zòrye yo pi pito 
 de jwèt yo pi pito, tankou yon pope ou 
 byen yon ti tonton plastik, ti pope ou 
 byen ti bèt an twèl yo pi pito 
 jwèt pasyans yo rele puzzle-yo, yon jwèt 
 ou kapab jwe pandan ou chita, yon jwèt kat 
 foto fanmi-an ak bèt nan kay-la 
 lòt bagay espesyal ki kapab fè-yo santiyo byen 

 
Timoun ka imajine nenpòt ki bagay nan tèt-yo ki fè-yo pè, e fòk papa ak manmanyo pran sa trè zoserie. Si 
ou pale ak yon timoun epi ou aji yon bon fason, li ka pa pè anko. Lè w-ap pale ak pitit-ou, asire-w ke ou 
prezante-li sityasyon-an jan li ye-a nan yon fason onèt e ke li ka kontrole. 
 
Sonje ke, apre yon katastròf, sa timoun-yo pi pè se: 

 Yap separe ak fanmi-yo. 
 Dega-yo pral rive ankò. 
 Moun pral blese ou byen yap mouri. 
 Yo pral rete pou kont-yo. 

 
Kat vaksinasyon timoun-yo te dwe ajou depi yo tou piti pou pwoteje-yo kont maladi vaksen-yo ka anpeche, 
san konte yon epidemi ki ka deklare pandan katastròfla. 

 Kenbe yon kopi kat vaksinasyon konplè timoun-ou yo nan bwat pou katastròf-la tou kole ak 
enfomasyon pou sizanka ta gen yon ijans nan fanmi-an. 

 Tout manm fanmi-an te dwe ekri dènye jou yo te pran vaksen Tetanos-difteri-a nan kat sa-a 
tou. 

KONSÈY AKADEMI AMERIKEN POU TIMOUN SOU SA POU DI TIMOUN-YO 
APRE YON KATASTRÒF 
Apre kalite katastròf ki te rive jou 11 sektanm 2001 sa-a, Akademi Ameriken pou Timoun (AAP) te 
bay kèk konsèy sou jan pou pale ak timoun-yo ak jèn-yo pandan periòd kriz-yo. 
Li enpòtan pou di timoun-yo ke fanmi-an solid. Timoun bezwen paran-yo di-yo ke fanmi-an pa an danje. 
Jèn-yo, sitou, ka soufri anpil lè gen kalite katastròf sa-yo. Paran-yo sipoze ap veye pou wè si yo dòmi byen, 



si yo pa fatigue fasil, si yo pa renmen fè sa yo te abitye fè anvan-yo e si yap pran dwòg an cachèt. Lè yon 
moun tande twòp nouvèl, sa ka aji sou-li anpil. Li pi bon pou pa ta kite timoun-yo ak jèn-yo gade imaj dega 
ekstraodinè sa-yo tout tan. Timoun ak jèn-yo pat dwe gade bagay sa-yo pou kont-yo. 
Gran moun-yo fèt pou ede timoun-yo konpran’n ijans ak katastròf-la. Diskisyon-an trè zenpotan. Si toutfwa 
lèzòm ta fè yon dega, estrès ke gen yon posibilite yon teworis ka frape kapab ba-w dekourajman epi fè-w 
pè anpil. Esplike timoun-yo sa yon fason sinp tankou, “Gen moun deyò-a kap fè move bagay. Men pa gen 
yon sèl gwoup moun ki pa gen yon bon moun ladan’n.” 
 
 

Sekirite Bèt-yo 
Sosyete pou moun nan Etazini an koperasyon avèk Lakwa Wouj te anpile enfòmasyon ke ou pral li-
yo sou sekirite bèt-yo. 
JWEN’N YON BON KOTE POU MENNEN BÈT-OU YO 
Kote Lakwa Wouj mete bèt apre yon katastròf pa kapab aksepte bèt-yo poutèt eta sante-yo ou byen 
pou sekirite-yo ou byen pou lòt rezon. Sèl bèt yo pran nan kay Lakwa Wouj-la se bèt ki kapab ede moun. 
Li ka difisil pou jwen’n yon kote pou mete bèt-ou nan mitan yon katastròf, donk prepare-w alavans. 
Kontakte lotèl ki lwen kote ou rete-a pou tcheke règ pou yo aksepte bèt-yo e ki kantite, ki gwosè ak ki 
kategori bèt yo pran. Mande si règ ki di “Nou pa vle bèt”-la kapab chanje nan moman ijans-la. Fè yon lis 
kote “yo aksepte bèt”, ak tout nimewo telefòn-yo ak lòt enfòmasyon sou katastròf. 
Mande moun ki rete lwen-w si yo ta kapab kenbe bèt-yo pou ou. Epitou, prepare yon lis kote yo resevwa 
bèt ak yon lis doktè pou bèt ki ta ka kenbe bèt-yo sizanka ta gen yon ijans; ajoute nimewo telefòn ki mache 
24 trè sou 24-yo. Mande kote ki prew yo si yo kapab pran bèt-yo si gen ijans ou byen si yo okipe bèt-yo 
pandan yon katastròf. Kote sa-yo kapab deja gen twòp bèt pou yo okipe, donk fòk se ta dènye 
solisyon pou-ou. 
 
RASANBLE YON BWAT BAGAY POU BÈT KI FASIL POU POTE SIZANKA 
TA GEN YON KATASTRÒF 
Mete bagay-yo nan yon kote ou ka pran-yo fasil epi sere-yo nan bwat byen di pou dlo pa antre ladan-yo 
ke ou kapab pote fasil. Men sa pou ta mete nan bwat pou sizanka ta gen yon katastròf: 
 

 medikaman (pou anpeche yo gen vè, ou byen mouch kouvri-yo), rapò doktè (rapò tankou tès 
yo rele Coggins-la pou chwal, laraj/sètifica pou vaksinasyon pou lòt bèt) 

 rapò anrejistreman, pyès elektronik/ enfòmasyon sou mak yo gen sou yo 
 bwat pou premye swen 
 kòd solid, sele bride, e/ou byen gwo bwat anfè kote yo kapab kanpe ou byen vire kò-yo 

ladan’n 
 kaban’n ak jwèt pou bèt, ke ou kapab pote fasil 
 nouvo foto bèt-yo 
 manje ak dlo pou bwè pou 3 jou, bòl, ti aparèy pou louvri bwat-yo 
 bwat/kote chat-yo fè bezwen-yo 
 enfòmasyon sou lè manje-yo, pwoblèm sante-yo, pwoblèm konpòtman-yo, e non ak nimewo 

telefòn doktè-yo sizanka ou ta bezwen kenbe ou byen okipe bèt 
 
GWO BÈT 
Moun ki gen gwo bèt, tankou chwal ak bèf, te dwe prepare yon paj ekri dapre bezwen espesyal bèt sa-yo. 
Pale ak doktè bèt-yo ou byen moun kap okipe-yo a, epi ale sou Entènèt-la pou sa kapab tcheke pou plis 
enfòmasyon. 
 

Deplasman 
Nan plan pou fanmi-w sizanka ta gen yon katastròf epi ijans, make wout pou ale 
nan kote pou rete-yo ak kote ki lwen-w yo. Eseye lòt wout tou. Sonje kote yo reyni-yo nan zòn-
nan, yo kon’n rele “Kote pou rankontre”, e yon moun ki rete lwen vil-la sizanka ta gen moun nan fanmi-an 



ki ta separe. Si-w gen timoun lekòl, chèche konnen ki kote, ki sa yo prepare sizanka ta gen ijans e ki kote 
yap voye elèv-yo si yo ta gen pou deplase moun-yo. 
 

 Kontrole nouvèl pou konnen ki sa pou fè si yap deplase moun. Si yo di-w deplase, fè sa vit. 
 Swiv sa yo di-w fè sou wout deplasman-yo. 
 Pote bwat bagay sizanka ta gen katastròf-la. 
 Kenbe omwen mwatye foul tank gaz nan machin’n-ou tout tan. Pa janm sere gaz lakayou, 

nan machin’n-ou ou byen nan depo-w. 
 Si-w pa gen machin’n, prepare yon lòt jan pou souve. 
 Fèmen kay-ou a kle. Kite yon nòt sou papye nan yon anvlòp fèmen ki make “enfòmasyon 

pou ijans” yon kote tout moun ka wè-li. Mete ki lè ou ale, ki kote ou prale, e nimewo telefòn-
ou. 

 Tcheke gran moun-yo, ki ta kapab bezwen èd-ou ou byen bon pawòl pou yo pa pè. 
 Ekzèse preparasyon sekirite bèt-yo kòm si se te vre. 

 
Si-w gen tan: 

 Telefonnen ou byen voye yon mesaj sou Entènèt bay moun ki lwen zòn-ou sou preparasyon 
ou fè-yo. 

 Si gen kote nan kay-ou ki kraze epi yo di-w pou deplase, fèmen tout van’n dlo-yo, gaz-yo ak 
elektrik-yo anvan ou soti. Chèche konnen ki kote bouch dlo ak gaz-yo ye anvan katastròf-la 
rive. Si ou fèmen gaz-la, sèl yon moun pwofesyonèl kapab louvri-li ankò. Pa eseye fè sa pou 
kont-ou. 

 Tcheke avèk vwazen-w yo sizanka yo ta bezwen èd-ou e/ou byen woulib. 
 
Lè ou nan yon bildin’n ou pa abitye, chèche kote ou kapab sòti-yo. Nan travay, chèch konnen ki 
preparasyon yo fè nan biwo-a pou deplasman. 
 
 

Menas Natirèl—sa ou dwe konnen 
INONDASYON 
Eske wap viv laplen’n kote ki gen anpil inondasyon? Eske ou peye ase kòb pou asirans? Men sakpase 
ou byen ide pou sizanka ta gen inondasyon: 

 Kantite dlo kap koule wotè 12 pous sèlman kapab bwote anpil mak machin’n. 
 6 pous sèlman dlo inondasyon kap koule rapid kapab jete yon moun, fi kou gason. 
 Pa travèse dlo-a e pa kite timoun-yo jwe nan dlo inonsasyon-yo. 
 Pa eseye kondwi nan lari ou byen sou pon ki ranpli ak dlo. 
 Koute Sèvis nasyonal pou kontròl tan-an nan radio e siveye nouvèl pou zòn-nan sou 

inondasyon ak avètisman. 
 Pou asirans sou inondasyon, rele Pwogram nasyonal pou asirans inondasyon nan 1-800-427-

4661. Sonje ke asirans pou kay pa pou dega inondasyon tou. Se pou achte-l separe e alavans 
pou yo kapab peye-w. 

 Dlo inondasyon-yo kap bese ak fatra kap kenbe dlo-yo vin’n kreye bon kote pou moustikyo 
kapab fè pitit. Moustik ak zwazo malad kapab miltiplye maladi-yo trè byen. 

 Pou pwoteje tèt-ou pou pa pran maladi moustik-yo pote, se pou mete rad manch long, 
pantalon ak chosèt. Itilize yon pwodi ki chase moustik tankou sa yo rele DEET-la e rete 
anndan lè solèy couche ak bonè lematen, lè moustik-yo pi aktif. 

 Repare twou ki nan eskrin’n dèyè pòt-yo ak pòt-yo tou pou moustik-yo pa jwenn kote pou yo 
antre e jete tout dlo ki rete la san deplase ki se pi bon kote pou moustik-yo fè pitit. 

 
SIKLÒN AK KATASTRÒF KI SANBLE-YO: GWO LORAY, INONDASYON, 
GWO VAN, TOUBIYON, MOVE TAN GRAV 
Eske ou viv bò lan mè ou byen laplen’n, kote ki kab gen inondasyon? Eske kay-w a ekipe pou reziste 
van siklòn ki gen vitès plis ke 74 kilomèt pa è? 



 Asire-w ke kay-w a gen yon koneksyon ki sòti nan mi-an rive jis nan fondasyon kay-la (yon 
fè ki plante nan siman). 

 Konsolide pòt garaj-la ak sipò nan mitan-li. 
 Kwaze moso bwa ou byen ba fè sou pòt-yo epi kloure-yo. 
 Mare yon seri bwa nan plafon kay-la kole nan mi-an ak klou pou siklòn menm. 
 Kouvri fenèt-yo e pòt-yo ak planch ki kapab reziste siklòn, byen mare, ak materio pou sa 

menm. 
Eske ou gen yon pyès nan kay-la ki gen sekirite? Eske ou genyen yon kote an sekirite ke-w deja 
konnen kote ou kapab ale si ou gen pou deplase? 

 Yon pyès kay ki gen sekirite pat dwe g enyen ouvèti ladan’n, ou byen sil ta genyen, fòk yo ta 
tou piti. 

 Sa ki ta pi bon, se kay yon fanmi ou byen yon zanmi ki rete lwen kote ki gen siklòn-nan. 
 Chèche konnen ki kote kay ki bay pwoteksyon-yo ye nan zòn-nan. 
 Sòti la kay-ou byen alavans pou ka rive atan – wout-yo pral plen moun. 

 
Lis Bagay pou tcheke Sizanka ta gen yon Katastròf 

DLO AK MANJE: Prepare bagay pou 3 jou. 
 yon galon dlo pa jou pou chak moun 
 vian’n, fwi ak legim nan bwat tou prepare 
 bagay pou fè manje (sèl, sik, pwav, epis, eksetera) 
 lèt an poud 
 ji an bwat 
 manje nan sache ki bay anpil enèji 
 manje ki fè-w santi-w byen e ki wete estrès 
 manje pou ti bebe 
 manje pou moun ki gen bezwen espesyal 
 Pedialyte (pou moun ki pèdi anpil dlo nan kò-yo, si yo bezwen) 
 veso pou tab ou byen tas an papye, asièt ak ajantri plastik 
 ti aparèy ki pa elektrik pou louvri bwatyo, gwo kouto 

 
ZOUTI AK BAGAY POU SIZANKA TA GEN IJANS 

 ti liv/gid pou prepare fanmi-w 
 kòb kach ou byen chèk vwayaj, monnen 
 kat zòn-nan pou sa kapab jwen’n kote yo resevwa moun-yo 
 radio ak pil, pil an plis 
 flach, pil de rechanj 
 fboutèy wouj an fè-yo pou touye dife: ti boutèy piti-yo ki tankou kalite ABC-a 
 pens 
 konpa 
 baton dife pou fè siyal 
 siflèt 
 gwo rench pou fèmen dlo e/ou byen gaz nan kay-la 
 plastik ki genyen fòm kay pou domi ladan’n 
 fèy plastik 
 bwat plastik pou sere bagay 
 bokit plastik byen fèmen ak bouchon 
 sache fatra ak ti kòd pou fèmen tèt-yo pou pwopte 
 tep (kalite ki an plastik-la e sa ki pa transparan-an) 
 bouji 
 alimèt nan yon bwat ki pap kite dlo antre 
 papye ak kreyon 
 zegwi ak fil 
 ti boutèy pou mete gout 
 papye aliminiòm 



 papye twalèt, ti fèy papye twalèt 
 sèvièt 
 savon, fab likid 
 dezenfectan 
 kloròx 
 bagay pou ijyèn fi 
 bagay pou pwòpte kò-w 
 bagay pou ti bebe (kouchèt, bibwon, sison) 

 
RAD AVÈK DRA AK ZÒRYE 
Mete omwen yon je konplè rad ak soulye pou chak moun. 
 

 soulye solid, bòt travay, kaskèt, gan  
 dra ou byen sak pou antre ladan’n pou dòmi 
 bagay plastik pou lapli  
 linèt preskripsyon an plis, linèt solèy 

 
BWAT PREMYE SWEN-YO 
Rasanble bagay sa-yo pou kay-ou e pou chak machin’n nan yon bwat premye swen. 
Mete ladan’n medikaman enpòtan chak moun ta bezwen pandan 3 jou. 
 

 medikaman preskripsyon 
 bandaj adezif pwòp plizye gwosè diferan 
 ti moso twèl 2 pous pou fè pansman (4 a 6) 
 ti moso twèl 4 pous pou fè pansman (4 a 6) 
 roulo bandaj pwòp 2 pous (3 roulo) 
 roulo bandaj pwòp 3 pous (3 roulo) 
 bandaj fòm 3 pwent (3) 
 gan plastik (omwen 2 pè gan) 
 bagay pou netwaye, savon ak ti sèvièt mouye 
 likid pou anpeche enfeksyon 
 Vaseline ou byen lòt mak vazlin’n 
 plizyè gwosè diferan epeng kouchèt 
 sizo 
 pensèt 
 zegwi 
 tèmomèt 
 bwa krem pou bese lang moun-yo (2) 
 medikaman san preskripsyon 
 aspirin’n ou byen medikaman pou doulè san aspirin’n 
 medikaman pou diare 
 medikaman pou asid lestomak 
 medikaman pou konstipasyon 
 pomad atibiotik 
 siwo Ipecac (pou fòse moun-yo vomi, si Sant pou kontròl pwazon-an dakò) 
 likid nwa espesyal pou moun ki pran 
 pwazon (itilize-li si Sant pou kontròl pwazon-an dakò) 
 krèm pou solèy pa boule-w 
 pwodwi pou moustik pa mòde-w 

 
PAPYE ENPÒTAN FANMI-W 
Kenbe kopi papye-yo nan yon bwat ki pa kite dlo antre e ki fasil pou pote. 

 testaman 
 papye asirans 
 kontra ak papye kay 



 papye estòk makèt ak papye envestisman nan leta 
 Kat Sosyal-ou 
 paspò 
 papye vaksen 
 nimewo kontanbank-ou 
 nimewo kat kredi-w avèk non ak nimewo telefòn konpayi-yo 
 lis bagay nan kay-la ki gen valè 
 papye fanmi-an (batistè, papye mayaj, ak papye lanmò) 
 foto manm fanmi-an pran pa gen lontan 

